
Santa Maria Katedrala Fundazioaren 
Aterpetxea eta bulegoak dauden kale 
tarte bereko izkinan dagoen Aiztogile 
103 eraikinak dagoeneko ireki ditu 
ateak erabilera anitzeko espazio gisa, 
zaharberritze integral eta birgaitze 
prozesuaren ondoren. Eraikinak mota 
guztietako kultur jarduerak hartuko ditu, 
baita Gasteizko Udalarekin elkarlanean 
antolatutako haurrentzako tailerrak eta 
aterpetxeko jarduera osagarriak ere.

“Kutxi 103” eraikineko ateak joan 
den martxoaren 27an ireki ziren era 
ofizialean, duela urte batzuk hasi zen 
birgaitze-prozesuaren ondoren, zegoen 
narriadura-egoera aurreratuaren aurrean 
eraikinaren egitura sendotzeko premiazko 
esku-hartzearekin. Pandemiaren ondorioz 
lanak aldi baterako gelditu behar izan 
ziren, eta, azkenean, une honetatik aurrera 
Gasteizko kultur agendaren esku jarriko den 
eraikina berreskuratu ahal izan da.

Eraikinak hiru solairu ditu (beheko solairua 
+ bi solairu), 75 m2 erabilgarri ingururekin 

solairu bakoitzeko. Birgaitzeko lanetan 
eraikinaren egitura nagusia kontserbatu 
da, harrizko eta adreiluzko fabrikena, bai 
eta egurrezko solairu eta estalkiena ere, 
konponduta eta ustelduratik babestuta. 
Halaber, isolamendu termikoan material 
ekologikoak erabili dira, eta estalkiak 
berriztatzeko katedraletik bertatik 
ekarritako egurrezko piezak berreskuratu 
eta berrerabili dira.

Lan horrek itxura paregabea ematen dio 
eraikinari, elementu funtzional modernoak 
(igogailua eta komun egokituak), jatorrizko 
egurrezko eskailerak eta forma irregularreko 
habe eta zutabe deigarriak konbinatzen 
baititu. Guztira, 400.000 euro inbertitu dira 
berriztatze lanetan.

Obra horren bidez, beste bultzada bat 
eman zaio Aiztogile kaleko tarte horren 
berreskurapen integralari, eta egoiliarrentzat 
eta bisitarientzat atsegina izango den eta 
monumentu-multzoaren garrantziarekin bat 
datorren hiri-ingurunearen berreskuratzea 
sendotu da. Izan ere, 2012an egungo 
aterpetxea sortzeko 87., 89. eta 91. zenbakien 
birgaitzearekin eta Fundazioaren bulegoak 
hartzen dituen 93. zenbakia berreskuratzearekin 
hasitako prozesuaren parte da.

Nolanahi ere, kale horretako hirigintza 
arloko esku-hartzea ez da jarduketa horrekin 
amaituko. Fundazioaren Ekintza Planaren 
barruan, 99. zenbakian birgaitze-lana egitea 
aurreikusita dago, Katedralaren artxibo 
garrantzitsua har dezan.

“Kutxi 103”, hirirako 
berreskuratutako erabilera 

115. Zkia.
2023ko apirila

https://www.catedralvitoria.eus/


Fundazioa, Euskadiko agenda turistikoarekin

Eraikin historiko bat zaharberritzeko, jatorrizko 
eraikuntza-elementuak errespetatuko dituzten 
eta ezaugarri fisiko eta mekaniko jakinak ber-
matuko dituzten material espezifikoak erabili 
behar dira. Hori dela eta, Laborategiko Zerbi-
tzu Orokorraren lana funtsezkoa da Katedrala-
ren obran.

Lankidetza horren barruan egindako lehenen-
go lanak Katedraleko litologiak identifikatzeko 
eta karakterizatzeko lekukoak ateratzea izan 
ziren, lekukoak ateratzeko zundaketen bidez. 
Jarraian, laborategia kalen batzordean sartu 
zen 2003an, eta horrek zeregin garrantzitsua 
izan du materialak aukeratzeko eta eraikineko 
fabrikak sendotzeko eta zaharberritzeko era-
biltzen diren esneen eta morteroen dosifika-
zioak diseinatzeko.

Ondorengo urteetan, aurreko injekzioak obran 
jartzeko kontrolak egin ziren zapatetan, zuta-
beetan, kontrahormetan, arkupean, hormetan 

Fundazioaren ordezkariak datorren kanpai-
nari begira turismo-jarduera sustatzeko Bas-
quetourrek sustatu berri dituen bi topaketa-
tan izan dira. Alde batetik, Bilbon izan ziren 
Euskadiko Marketin Plana turismo-sektore 
pribatuari aurkezteko ekitaldian. Bertan, pro-
duktuen eta merkatuen diagnostikoaren eta 
estrategien berri eman zen. Bestalde, Euska-
diko Familia Turismoari buruzko Jardunal-
dien bigarren edizioan ere hartu zuten parte. 
Jardunaldi horiek Tolosan izan ziren, eta, hi-
tzaldi eta konferentziez gain, turismo-bidaien 
eta -esperientzien salmentari buruzko tailer 
bat ere jaso zuten.

Datorren larunbatean, apirilaren 29an, 19:30ean, Aba Taano boskote 
afrikarraren kontzertua izango da Santa Maria Katedralean. Ugandan, 
herrialde horretako haur eta gazteei etorkizun duina eskaintzeko sor-
tutako “Musika bizitzak salbatzeko” proiektuaren umezurztegian hazi 
ziren 4 mutilek eta neska batek osatzen dute boskotea. Taldeak ‘Bi-
zitzearen poza’ ikuskizuna aurkeztuko du, gospel, afrikar kantu eta ‘a 
capella’ abestutako pop erritmoekin. Kontzertuan bildutako diru guz-
ti-guztia (emanaldia amaitzean dohaintza eskatuko da) umezurztegia 
finantzatzeko erabiliko da.

eta fatxadan, eta arintasunari, erresistentziari 
eta dentsitateari buruzko neurriak hartu ziren. 
Azken lankidetzak Santa Anako Elizpea zahar-
berritzera bideratu dira, hormak ikuskatuz, eta 
kare-esneen injekzioan jariakortasuna, erre-
sistentzia eta dentsitatea kontrolatuz, gatz-e-
dukia aztertuz eta ura kolorimetrian eta xurga-
tzean saiakuntzak eginez.

Bestalde, nabarmentzekoa da Fundazioak 
eta Laborategi Orokorreko Zerbitzuak Na-
no-Cathedral Proiektuan (2015-2018) hartu 

dutela parte. Proiektu horren helburua, balio 
handiko monumentu, katedral eta arkitektura 
garaikideko harri hondatuak kontserbatzeko 
material, teknologia eta prozedura berriak ga-
ratzea da.

Ongintzazko kontzertua 
Ugandako haurrei laguntzeko 

